
საქართველოს ფინანსთა
 მინისტრის ბრძანება №359

2009 წლის 10 ივნისი 
ქ. თბილისი

გადასახადის გადამხდელის მიერ საქართველოს ფარგლებს გარეთ ბანკებსა და საბანკო ოპერაციების განმახორციელებელ სხვა ორგანიზაციებში საბანკო ანგარიშების (გარდა საანაბრო (ვადიანი) ანგარიშებისა) გახსნის შესახებ საგადასახადო ორგანოში ცნობის წარდგენის წესის დამტკიცების შესახებ

საქართველოს საგადასახადო კოდექსის 41-ე მუხლის მე-2 ნაწილის „ა“ ქვეპუნქტის და მე-3 ნაწილის საფუძველზე, ვბრძანებ:

მუხლი 1. 

1. დამტკიცდეს:

ა) „გადასახადის გადამხდელის მიერ საქართველოს ფარგლებს გარეთ ბანკებსა და საბანკო ოპერაციების განმახორციელებელ სხვა ორგანიზაციებში საბანკო ანგარიშების (გარდა საანაბრო (ვადიანი) ანგარიშებისა) გახსნის შესახებ საგადასახადო ორგანოში ცნობის წარდგენის წესი“ (დანართი №1);

ბ) „ცნობა საქართველოს ფარგლებს გარეთ ბანკებსა და საბანკო ოპერაციების განმახორციელებელ სხვა ორგანიზაციებში საბანკო ანგარიშების (გარდა საანაბრო (ვადიანი) ანგარიშებისა) გახსნის შესახებ“ (დანართი №2).


მუხლი 2. 

ეს ბრძანება ამოქმედდეს გამოქვეყნებისთანავე.

კ. ბაინდურაშვილი

დანართი №1

გადასახადის გადამხდელის მიერ საქართველოს ფარგლებს გარეთ ბანკებსა და საბანკო ოპერაციების განმახორციელებელ სხვა ორგანიზაციებში საბანკო ანგარიშების (გარდა საანაბრო (ვადიანი) ანგარიშებისა) გახსნის შესახებ საგადასახადო ორგანოში ცნობის წარდგენის წესი


მუხლი 1. ზოგადი დებულებანი

ეს წესი შემუშავებულია საქართველოს საგადასახადო კოდექსის 41-ე მუხლის მე-2 ნაწილის „ა“ ქვეპუნქტის მოთხოვნის შესაბამისად და განსაზღვრავს საქართველოს საწარმოს, საქართველოს ორგანიზაციის და მეწარმე ფიზიკური პირის (შემდგომში – გადასახადის გადამხდელი) მიერ საქართველოს ფარგლებს გარეთ ბანკებსა და საბანკო ოპერაციების განმახორციელებელ სხვა ორგანიზაციებში საბანკო ანგარიშების (გარდა საანაბრო (ვადიანი) ანგარიშებისა) გახსნის შესახებ ცნობის (შემდგომში – ცნობა) საქართველოს ფინანსთა სამინისტროს შემოსავლების სამსახურის რეგიონალურ ცენტრში (საგადასახადო ინსპექციაში)/საგადასახადო ინსპექციაში (შემდგომში – საგადასახადო ორგანო) წარდგენის წესს.


მუხლი 2. ცნობის წარდგენის წესი და ვადები

1. გადასახადის გადამხდელი საგადასახადო აღრიცხვის ადგილის მიხედვით საგადასახადო ორგანოში წარადგენს ცნობას (დანართი №2) საქართველოს ფარგლებს გარეთ ბანკებსა და საბანკო ოპერაციების განმახორციელებელ სხვა ორგანიზაციებში საბანკო ანგარიშების (გარდა საანაბრო (ვადიანი) ანგარიშებისა) გახსნის შესახებ.

2. გადასახადის გადამხდელი ვალდებულია ამ მუხლის პირველ პუნქტში მითითებული ცნობა საგადასახადო ორგანოში წარადგინოს საქართველოს ფარგლებს გარეთ ბანკებსა და საბანკო ოპერაციების განმახორციელებელ სხვა ორგანიზაციებში საბანკო ანგარიშების (გარდა საანაბრო (ვადიანი) ანგარიშებისა) გახსნიდან 5 სამუშაო დღის ვადაში.


მუხლი 3. ცნობის რეკვიზიტები

გადასახადის გადამხდელის მიერ საგადასახადო ორგანოში წარსადგენი ცნობის რეკვიზიტებია:

ა) გადასახადის გადამხდელის სრული დასახელება (საფირმო სახელწოდება);

ბ) გადასახადის გადამხდელის საიდენტიფიკაციო ნომერი;

გ) გადასახადის გადამხდელის იურიდიული მისამართი/საქმიანობის ადგილი/საცხოვრებელი ადგილი;

დ) გადასახადის გადამხდელის სახელმწიფო/საგადასახადო რეგისტრაციის/აღრიცხვის ნომერი და თარიღი;

ე) ბანკის ან საბანკო ოპერაციების განმახორციელებელი სხვა ორგანიზაციის სრული დასახელება (საფირმო სახელწოდება), საიდენტიფიკაციო ნომერი და ბანკის კოდი (ასეთების არსებობის შემთხვევაში);

ვ) მონაცემები ანგარიშების შესახებ (ანგარიშის სახე, ანგარიშის ნომერი, ვალუტა, ანგარიშის გახსნის თარიღი);

ზ) გადასახადის გადამხდელის ხელმოწერა;

თ) საგადასახადო ორგანოს უფლებამოსილი პირის ხელმოწერა.


მუხლი 4. ცნობის მიღების, დადასტურების და დამუშავების პროცედურები

1. გადასახადის გადამხდელის მიერ ცნობა წარდგენილად ითვლება, თუ იგი საგადასახადო ორგანოს ჩაბარდა უშუალოდ ან დაზღვეული საფოსტო გზავნილით.

2. საგადასახადო ორგანოს უფლებამოსილი პირი ცნობის მიღებისთანავე ამოწმებს ცნობაში შეტანილი მონაცემების სისრულეს და თუ წარმოდგენილი ცნობა აკმაყოფილებს კანონმდებლობით მისთვის დადგენილ მოთხოვნებს, ადასტურებს მას ხელმოწერით და ცნობაში ასახული ინფორმაცია შეაქვს მონაცემთა ერთიან კომპიუტერულ ბაზაში, გადასახადის გადამხდელის საიდენტიფიკაციო ნომრის მიხედვით.

3. თუ ცნობაში შეტანილი მონაცემები არასრულია, საგადასახადო ორგანოს უფლებამოსილი პირი აღნიშნულის შესახებ, ცნობის მიღებიდან არა უგვიანეს მეორე დღისა, აცნობებს გადასახადის გადამხდელს, რომელიც ვალდებულია 5 კალენდარული დღის ვადაში საგადასახადო ორგანოს წარუდგინოს ცნობა სრულყოფილი სახით. 

 დანართი №2

ც ნ ო ბ ა

საქართველოს ფარგლებს გარეთ ბანკებსა და საბანკო ოპერაციების განმახორციელებელ სხვა ორგანიზაციებში საბანკო ანგარიშების (გარდა საანაბრო (ვადიანი) ანგარიშებისა) გახსნის შესახებ

 გადასახადის გადამხდელის ხელმოწერა



 საგასახადო ორგანოს უფლებამოსილი  პირის ხელმოწერა


